
16 ára á árinu 1947 og enn eigi hafa innleyst tryggingaskírteini, skulu greiða skír- 
teinagjald samkv. 127. gr. samtímis janúargreiðslu. 

Fjármálaráðuneytið, 6. janúar 1948. 

Jóhann Þ. Jósefsson. 

Kjartan Ragnars. 

AUGLÝSING 

um breyting á hafnarreglugerð fyrir Borgarneskauptún, nr. 12 20. febr. 1930. 

Öll gjöld samkvæmt hafnarreglugerðinni skulu framvegis hækka um 100%, þar 
til öðruvísi kynni að verða ákveðið. 

Ákvæði þessi staðfestast hér með samkvæmt lögum nr. 29 23. april 1946, um 
hafnargerðir og lendingarbætur, til þess að öðlast þegar gildi og birtast til eftir- 
breytni öllum þeim, sem hlut eiga að máli. 

Samgöngumálaráðuneytið, 6. janúar 1948. 

Emil Jónsson. 

Páll Pálmason. 

Staðfesting forsetans á skipulagsskrá fyrir „Minningarsjóð hjónanna Jensínu 
Jensdóttur og Jóns Gabrielssonar frá Fjallaskaga“, útgefin á venjulegan hátt ad 
mandatum af dómsmálaráðherra 8. janúar 1948. 

Skipulagsskráin er þannig: 

SKIPULAGSSKRÁ 

fyrir Minningarsjóð hjónanna Jensínu Jensdóttur og Jóns Gabríelssonar 

frá Fjallaskaga. 

1. gr. 
Sjóðurinn er stofnaður 19. september 1946 af Óskari Jónssyni framkvæmdastjóra 

í Hafnarfirði, til minningar um foreldra hans Jensínu Jensdóttur — sem varð 90 ára 
þennan dag — og Jón Gabríelsson — sem andaðist 17. desember 1935 —. Bjuggu 
þau um langt skeið á Fjallaskaga í Mýrahreppi í Vestur-Ísafjarðarsýslu. 

2. gr. 
Stofnfé sjóðsins er 4190.42 krónur -- fjögur þúsund eitt hundrað og níutíu 

krónur og 42/100 --. 

ð. gr. 

Markmið sjóðsins er að greiða fyrir stofnun og starfrækslu heimavistarbarna- 
skóla fyrir Mýrahrepp. 

1948 

3 
6. Jan. 

6. jan. 

5 
8. jan.



1948 

5 
8. jan. 

4. gr. 
Sjóðurinn er afhentur hreppsnefnd Mýrahrepps. Varðveitir hún hann og ávaxtar 

og hefur á hendi reikningshald hans og stjórn, þar til heimavistarskólinn hefur 
verið stofnaður og er tekinn til starfa. Heimilt er hreppsnefndinni að nota sjóðinn 
sem lánsfé til að reisa skólann. 

5. gr. 
Þegar heimavistarskólinn er formlega tekinn til starfa, afhendist sjóðurinn skóla- 

nefnd hans til fullrar umsjár. Ávaxtar hún hann í Sparisjóði Mýrhreppinga, eða 
öðrum tryggum stað, og færir reikninga hans samkvæmt 9. gr. 

Sjóðinn skal auka eftir föngum: 
a. Með minnst % hluta vaxtanna (sbr. 7. gr.). 

hb. Á hvern annan hátt er verða má, svo sem: með ágóða af skemmtunum, áheit- 
um, erfðahlutum og alls konar gjöfum eða framlögum. 

7. gr. 
Þegar heimavistarskólinn er formlega tekinn tl starfa, má verja árlega allt að 

200 kr. af þeim vöxtum sjóðsins, er úthluta má samkvæmt 6. gr., til að veita viður- 
kenningu fullnaðarprófs skólabörnum úr Mýrahreppi, fyrir lofsverða ástundun við 
námið, góða hegðun og háttprýði. Viðurkenningin veitist í hagnýtum munum, sem 
hafa varanlegt gildi. Fleiri en þrjú börn sama ár koma hér ekki til greina. Skóla- 
nefnd veitir viðurkenninguna eftir tillögum skólastjóra og forstöðukonu heima- 
vistarinnar. 

8. gr. 
Þegar % hlutar af ársvöxtum sjóðsins hafa náð 500 krónum, má verja þeim 

hluta vaxtanna, sem ekki er ráðstafað samkvæmt 7. gr., til greiðslu reksturskostn- 

aðar Mýrahrepps vegna heimavistarskólans. 

9. gr. 
Fyrir febrúarlok ár hvert sé reikningur sjóðsins fyrir síðast liðið almanaksár 

fullgerður og endurskoðaður. Sé hann síðan lagður fram til sýnis á næsta almenn- 
um sveitarfundi Mýrahrepps. 

10. gr. 
Endurskoðendur sjóðsreikninganna séu tveir: sóknarprestur Dýrafjarðarþinga 

og endurskoðandi hreppsreikninga Mýrahrepps. Einnig séu tveir varaendurskoð- 
endur kosnir af nýkosinni sveitarstjórn um leið og kosning skólanefndarmanna fer 
fram (sbr. lög nr. 34 29. apríl 1936). Varamenn taka sæti aðalmanna, ef annar þeirra 
eða báðir eru í skólanefnd, eða ef önnur forföll eiga sér stað. 

11. gr. 
Stjórn sjóðsins (fyrst hreppsnefnd, síðan skólanefnd) ber að halda gerðabók 

fyrir sjóðinn. Færir hún í hana skipulagsskrá þessa ásamt hvers árs reikningi sjóðs- 
ins, greinargerð um úthlutun viðurkenninga og styrkja og annað það, er sjóðinn 

varðar. 
12. gr. 

Leita skal staðfestingar forseta Íslands á skipulagsskrá þessari. 

Núpi í Dýrafirði, 19. nóvember 1947. 

F. h. Myrahrepps 

Eiríkur J. Eiríksson. Bj. Guðmundsson. Kristinn Guðlaugsson.


